КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
  “Коми Республика мутасын челядя семьяяслы социальнӧя отсалан содтӧд мераяс йылысь” Коми Республикаса Оланпаслысь 5 – 82 статьяяс збыльмӧдан мераяс йылысь” Коми Республикаса Веськӧдлан котырлӧн 2011 во моз тӧлысь 1 лунся 324 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны “Коми Республика мутасын челядя семьяяслы социальнӧя отсалан содтӧд мераяс йылысь” Коми Республикаса Оланпаслысь 5 – 82 статьяяс збыльмӧдан мераяс йылысь” Коми Республикаса Веськӧдлан котырлӧн 2011 во моз тӧлысь 1 лунся 324 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.

2017 во рака тӧлысь 29 лунся 201 №-а шуӧм дорӧ

СОДТӦД
“Коми Республика мутасын челядя семьяяслы социальнӧя отсалан содтӧд мераяс йылысь” Коми Республикаса Оланпаслысь 5 – 82 статьяяс збыльмӧдан мераяс йылысь” Коми Республикаса Веськӧдлан котырлӧн 2011 во моз тӧлысь 

1 лунся 324 №-а шуӧмӧ пыртӧм
ВЕЖСЬӦМЪЯС
“Коми Республика мутасын челядя семьяяслы социальнӧя отсалан содтӧд мераяс йылысь” Коми Республикаса Оланпаслысь 5 – 82 статьяяс збыльмӧдан мераяс йылысь” Коми Республикаса Веськӧдлан котырлӧн 2011 во моз тӧлысь 1 лунся 324 №-а шуӧмын:
1.  Оланін условиеяс бурмӧдӧм вылӧ дінмуса семейнӧй капитал сьӧм (сьӧм юкӧн) сетан правилӧясын, мый вынсьӧдӧма шуӧмӧн (11 №-а содтӧд):
1) 4 пунктын:

а) 1 пунктувса “б” пунктув гижны тадзи:

“б) сертификат босьтысь мортлӧн да (либӧ) сылӧн верӧслӧн (гӧтырлӧн), кодъяс (коді) ньӧбисны (ньӧбис) олан жыр семейнӧй капиталысь сьӧмӧн вӧдитчӧмӧн, олан жыр вылӧ инӧдъяс йылысь Вӧрзьӧдны позьтӧм эмбурлӧн ӧтувъя канму реестрысь выписка (случай кындзи, кор вочасӧн мынтысьӧмӧн олан жыр ньӧбан-вузалан сёрнитчӧмӧн урчитӧма, мый ньӧбан олан жыр вылӧ эмбуралан инӧд вуджӧ ньӧбысьлы сёрнитчӧм дон тырвыйӧ мынтӧм бӧрын);”;

б) 4 пунктувса “в” пунктув гижны тадзи:

“в) сертификат босьтысь мортлӧн либӧ сертификат босьтысь мортлӧн верӧслӧн (гӧтырлӧн) ас оланін стрӧитан объект либӧ блокируйтӧмӧн стрӧитан олан керка вылӧ инӧдъяс йылысь Вӧрзьӧдны позьтӧм эмбурлӧн ӧтувъя канму реестрысь выписка – сэк, кор семейнӧй капиталысь сьӧмсӧ (сьӧм юкӧнсӧ) веськӧдӧны ас оланін объект либӧ блокируйтӧмӧн стрӧитан олан керка выльмӧдӧм вылӧ;”;

в) 5 пунктувса “б” пунктув гижны тадзи:

“б) сертификат босьтысь мортлӧн либӧ сертификат босьтысь мортлӧн верӧслӧн (гӧтырлӧн) ас оланін стрӧитан объект либӧ блокируйтӧмӧн стрӧитан олан керка вылӧ 2011 во тӧвшӧр тӧлысь 1 лунысь эз сёрджык артмӧм инӧдъяс йылысь Вӧрзьӧдны позьтӧм эмбурлӧн ӧтувъя канму реестрысь выписка либӧ выльмӧдӧм ас оланін стрӧитан объект вылӧ либӧ блокируйтӧмӧн стрӧитан олан керка вылӧ эмбуралан инӧд артман кадпас вылӧ видзӧдтӧг сертификат босьтысь мортлӧн либӧ сертификат босьтысь мортлӧн верӧслӧн (гӧтырлӧн) 2011 во тӧвшӧр тӧлысь 1 лун бӧрын выльмӧдӧм ас оланін стрӧитан объект либӧ блокируйтӧмӧн стрӧитан олан керка вылӧ инӧдъяс йылысь Вӧрзьӧдны позьтӧм эмбурлӧн ӧтувъя канму реестрысь выписка;”;
г) 8 пунктувса “г” пунктув гижны тадзи:

“г) сертификат босьтысь мортлӧн либӧ сертификат босьтысь мортлӧн верӧслӧн (гӧтырлӧн) кредита (заёмнӧй) сьӧмӧн вӧдитчӧмӧн ньӧбӧм либӧ стрӧитӧм олан жыр вылӧ инӧдъяс йылысь Вӧрзьӧдны позьтӧм эмбурлӧн ӧтувъя канму реестрысь выписка – сэк, кор ньӧбӧны олан жыр, а сідзжӧ сэк, кор оланін стрӧитан объектсӧ пыртӧны уджӧ;”;
2) 41 пунктса 17 абзацын “Вӧрзьӧдны позьтӧм эмбур вылӧ инӧдъяслӧн да накӧд сделкаяслӧн ӧтувъя канму реестрын” кывъяс вежны “Вӧрзьӧдны позьтӧм эмбурлӧн ӧтувъя канму реестрын” кывъясӧн.
2. Кагаӧс (челядьӧс) велӧдӧм вылӧ да кагаӧс (челядьӧс) велӧдӧмкӧд йитчӧм мукӧд рӧскод вылӧ дінмуса семейнӧй капиталысь сьӧм (сьӧм юкӧн) сетан правилӧясын, мый вынсьӧдӧма шуӧмын (2 №-а содтӧд):
1) содтыны татшӧм сюрӧса 31 пункт:
“31. Сэк, кор велӧдчӧм (велӧдан организацияясӧн сетан мынтысяна велӧдан услугаясысь мынтӧм, ӧтуволанінын олӧмысь рӧскод мынтӧм) вылӧ семейнӧй капиталысь сьӧмӧн вӧдитчӧмла шыӧдчан кадпас вылӧ кага (челядь) помаліс (ны)  велӧдан организацияын велӧдчӧмсӧ, колӧ компенсируйтны рӧскодсӧ, кутшӧмӧс вӧчӧма Коми Республикаса Оланпас серти социальнӧя отсалан содтӧд мераяс вылӧ инӧд кутысь морт, либӧ кага, сы лыдын сыӧн тыр арлыд тыртӧм бӧрын либӧ кор тыр арлыд тыртӧдз сійӧ вермӧ тырвыйӧ кывкутны, либӧ тайӧ кагалӧн бать, кольӧм кадысь, но семейнӧй капиталысь сьӧмӧн вӧдитчӧмла шыӧдчан тӧлысьӧдз куим воысь оз унджык.”; 
2) 4 пунктын:

а) 3 пунктулын “(школаӧдз велӧдан организация, челядьӧс содтӧд велӧдан организация кындзи)” кывъяс киритны;

б) 4 пунктулын “кагаыс (челядьыс) велӧдчӧны тайӧ велӧдан организацияын” кывъяс дорӧ содтыны “, велӧдчӧм да (либӧ) квалификация йылысь документ копия, кутшӧм эскӧдӧ шӧр велӧдан уджтасъяс серти тӧдӧмлунъяс босьтан бӧртасъяс подув вылын велӧдчӧмсӧ (квалификациясӧ) – сэк, кор семейнӧй капиталысь сьӧмӧн вӧдитчӧмла шыӧдчан кадпас вылӧ кагаыс (челядьыс) помаліс (ны) велӧдчӧмсӧ велӧдан организацияын” кывъяс.

3. Мынтысяна медицина услугаяс  кагаӧн (челядьӧн) босьтӧм вылӧ дінмуса семейнӧй капиталысь сьӧм (сьӧм юкӧн) сетан правилӧясын, мый вынсьӧдӧма шуӧмӧн (3 №-а содтӧд):

1) 2 пунктӧ содтыны татшӧм абзац:

“Колӧ компенсируйтны рӧскод, кутшӧмӧс вӧчӧма Коми Республикаса Оланпас серти социальнӧя отсалан содтӧд мераяс вылӧ инӧд кутысь морт, либӧ кага, кодлы мынтысяна медицина услугаяс сетӧм вылӧ Коми Республикаса Оланпас серти сетӧны семейнӧй капиталысь сьӧм, сы лыдын сыӧн тыр арлыд тыртӧм бӧрын либӧ кор тыр арлыд тыртӧдз сійӧ вермӧ тырвыйӧ кывкутны, либӧ тайӧ кагалӧн бать, кольӧм кадысь, но мынтысяна медицина услугаяс босьтӧм вылӧ семейнӧй капиталысь сьӧмӧн вӧдитчӧмла шыӧдчан тӧлысьӧдз куим воысь оз унджык.”.

